
	1.
	Իրավական ակտի ընդունման անհրաժեշտությունը

	
	Նախագծի ընդունման անհրաժեշտությունը պայմանավորված է ««Քաղաքաշինության մասին» օրենքում փոփոխություններ և լրացումներ կատարելու մասին» 2021 թվականի մայիսի 26-ի ՀՕ-233-Ն օրենքի կիրարկումն ապահովող միջոցառումների, ինչպես նաև Հայաստանի Հանրապետության կառավարության 2015 թվականի մարտի 19-ի N 596-Ն որոշմամբ հաստատված Հավելված 3-ի  պահանջների ամբողջական կատարմանը։ 
Քաղաքաշինական թույլտվությունների առցանց տրամադրման համակարգն ունի լրացուցիչ մշակման կարիք՝ մինչև սույն թվականի մայիսի 1-ը թղթային տարբերակով տրված քաղաքաշինական փաստաթղթերի՝ էլեկտրոնային համակարգ ինտեգրման շարունակական գործընթացներն գործող իրավական ակտերի պահանջներին համապատասխան ապահովելու նպատակով։ 

	2.
	Կարգավորման նպատակը և բնույթը

	
	Ապահովել ««Քաղաքաշինության մասին» օրենքում փոփոխություններ և լրացումներ կատարելու մասին» 2021 թվականի մայիսի 26-ի ՀՕ-233-Ն օրենքի կիրարկումն ապահովող միջոցառումներով՝ Հայաստանի Հանրապետության համայնքների կողմից քաղաքաշինական փաստաթղթերի տրամադրումը քաղաքաշինական բնագավառի պետական կառավարման լիազորված մարմնի կողմից համակարգվող քաղաքաշինական թույլտվությունների առցանց տրամադրման համակարգի միջոցով:
Ապահովել համակարգի արդիականացմանն ուղղված փոփոխությունները (հաշվի առնելով գործնական կիրառության ժամանակ շահառուների կողմից ներկայացված առաջարկությունները) և դրա անխափան աշխատանքը։

	3.
	Նախագծի մշակման գործընթացում  ներգրավված ինստիտուտները և անձինք

	
	Նախագիծը մշակվել է ՀՀ քաղաքաշինության կոմիտեի կողմից:

	4.
	Ակնկալվող արդյունքը

	
	Որոշման ընդունման արդյունքում Հայաստանի Հանրապետության համայնքների համապատասխան ստորաբաժանումների աշխատակիցները կանցնեն լիարժեք վերապատրաստում, Հայաստանի Հանրապետության կառավարության 2015 թվականի մարտի 19-ի N 596-Ն որոշման Հավելված 1-ի  V, VI, VII և VIII գլուխներով սահմանված գործառույթների մասով քաղաքաշինական թույլտվությունների առցանց տրամադրման համակարգն ամբողջությամբ կարդիականացվի: 

	5.
	Նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

	
	Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանում և պետական բյուջեի եկամուտներում և ծախսերում փոփոխություններ չեն նախատեսվում:

	6.
	Այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին

	
	Այլ իրավական ակտերում փոփոխություններ կամ լրացումներ կատարելու անհրաժեշտություն առկա չէ։

	7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․

	
	ՀՀ կառավարության որոշման նախագիծը բխում է ՀՀ կառավարության 2021 թվականի  նոյեմբերի 18-ի N 1902-Լ որոշմամբ հաստատված ՀՀ կառավարության 2021-2026թթ. գործունեության միջոցառումների ծրագրի կատարումն ապահովող միջոցառումներով նախատեսված  Քաղաքաշինության կոմիտե բաժնի 3.1. կետից և 2021 թվականի ապրիլի 8-ի «ՀՀ քաղաքաշինության բնագավառի ռազմավարական ծրագիրը և ծրագրի իրագործումն ապահովող միջոցառումների ցանկը հաստատելու մասին»  N 531-Լ որոշման N 2 հավելվածի 2-րդ նպատակի 1.1. կետից:

	8.
	Նախագծի քննարկմանը հասարակության մասնակցության մասին

	
	Նախագիծը տեղադրվել է www.minurban.am և իրավական ակտերի նախագծերի հրապարակման միասնական www.e-draft.am կայքերում:



